
Skálavík
Skálavík var vestasta byggð í norður Ísafjarðarsýslu, skammt 
vestan við Bolungarvík. Víkin er stutt og breið og opin fyrir hafi 
og þar er brimasamt og erfið lending fyrir báta.  

Núna er þar aðeins sumarhúsabyggð en áður fyrr bjuggu þar hátt 
í hundrað manns þegar mest var. 

Jarðfræði
Dalir og firðir Vestfjarða mynduðust af framrás skriðjökla á 
jökulskeiði ísaldarinnar. Er þegar skriðjöklarnir hörfuðu í lok 
þess tímabils, skildu þeir eftir sig jökulruðning í botni dalanna, 
sem í er oft jökulnúið stórgrýti og möl 1.  

Berggrunnur umhverfis Bolungarvík hefur hlaðist upp á um 2 
milljón árum fyrir 13-15 milljón árum. Hann samanstendur af 
1200-1800 m þykkum hraunlagastafla2.

Skriðujarðvegur er algengasti jarðvegur á Vestfjörðum. Lítið er 
um móajarðveg nema helst á heiðum3.  Talsvert jarðvegsrof er 
í hlíðunum vegna þess hve urðir eru brattar og jarðsil í grónum 
hlíðum4. 

Skálavík

Gróður
Gróðurfar í Skálavík einkennist af snjódældagróðri í hlíðum, þ.e. 
mikið af burknum, grasvíði, grámullu, fjallasmára, skollaberjum 
og fleiri blómplöntum. Á milli eru lyngtegundir s.s. krækilyng, 
bláberjalyng og aðalbláberjalyng, sem er ráðandi á stórum 
svæðum. Neðar í dalnum er meira gras-og mýrlendi. Norðanvert 
í dalnum, næst sjó, hefur verið svæði verið ræst fram og ræktað.

Séð yfir Skálavík

Fuglar
Í Skálavík er dæmigert íslenskt mófuglalíf og er þúfutittlingur 
er algengasti fuglinn þar. Í fjörunni var nokkurt kríuvarp en 
það hefur dalað og verið lítið síðan 2006. Út með núpunum 
við ströndina eru máfa og fýlavörp þar sem einhver eggjataka 
hefur verið í gegn um árin. Seinnipart júní og fram í júlí eru 
straumandarsteggir sjáanlegir í ósi Langár og þar hafa sést allt að 
150 fuglar saman. Hægt er að komast í gott myndafæri þar og er 
þessi staður líklega einn af aðgengilegustu stöðum á Vestfjörðum 
til að komast í slíkt færi. 

Straumendur í Skálavík © BÞ

Byggð
Árið 1710 þegar Páll Vídalín og Árni Magnússon skráðu jarðir í 
Skálvík voru byggðar allar jarðir sem skráðar eru í dag: Meiribakki, 
Meirahraun, Minnahraun, Breiðaból og Minnibakki. 

Kroppstaðir voru farnir í eyði þá5 en eru komnir aftur í byggð 
árið 19106. 

Talið er að Breiðaból sé landnámsjörðin í Skálavík7 og flestum 
jörðunum hefur sennilega verið skipt út úr Breiðabólslandinu 
fyrir 1350. 

Mannfjöldi
Í Skálavík var búið í aldir en frá 1700 - 1910 bjuggu að meðaltali 
20 manns þar, en tölum fer ekki saman um fjölda. Aðeins bjuggu 
12 manns í Skálavík árin 1703 og 1835, en mest árið 1910, eða 
36 manns. Ekki ber heimildum saman um mannfjölda, en í lok 
árs 1909 er sagt í voru um 90 manns heimilisfastir í Skálavík8. En 
eftir það fækkar þeim stöðugt og um 1960 leggst byggðin af9.

Í Skálavík er mikið vetrarríki og snjóþungt og vegsamgöngur 
erfiðar og er það meðal annars ástæðan fyrir því að byggð lagðist 
þar af. 

Fornleifar
Skálavík kemur fyrst fyrir í heimildum frá 14.öld. Fornleifar 
sem hafa fundist í Skálavík hafa verið skráðar, en þar eru miklar 
verminjar. Á korti 1 sjást fornleifar sem skráðar hafa verið. Þar 
er sýnt hvar bæjarhólar, fjárhús, kvíar, sel og stekkir stóðu ásamt 
því að mógrafir og túngarðar, sem vitað er um, eru staðsettir. 

Í Skálavík réru bæði innansveitar- og utansveitarmenn. Nöfn 
á verbúðum benda til þess að bændur í Önundarfirði hafi 
haft verstöðu í Skálavík fyrir 1700. Þessar búðir eru nefndar 
Holtsmannaskáli og Mýramannabúð. Frá 1700 og fram á miðja 
19. öld réru frá Skálavík eingöngu innansveitarmenn. 

Upp úr 1850 og fram á 20. öld jókst útræði aftur frá Skálavík og 
byggðist lítið samfélag upp í kringum verstöðina í víkinni. Um 
1920 er verstöðin komin í eyði10.

Skálvíkingar og þeir sem réru frá Skálavík notuðu sömu mið og 
Bolvíkingar. Útmið í Skálavík voru: Öskubakur, Innri Kambur, 
Skálargil, Ytri Kambur, Fannaskarð, Bakkaskarð, Bakkadalur, 
Sniðgata, Kroppstaðahorn. Öll þessi mið eru miðuð við ytri enda 
Stigahlíðar (Deild). Þeir nýttu sér jafnframt útmið Bolvíkinga, 
þar á meðal kví (hið fræga mið, sem Þuríður Sundafyllir 
setti). Mið þessi voru lóðamið Skálvíkinga og Bolvíkinga á 
áraskipatímabilinu11.  

Gönguleiðir um og frá Skálavík
Allnokkrar þekktar gönguleiðir eru um Skálavík og þær eru hér 
merktar með númerum í hring á kortunum.

Frá Skálavík til Keflavíkur, en um tvær leiðir er að ræða, yfir 
Bakkaskarð og þaðan yfir í Norðdal og um fjöruna. Leiðin yfir 
Bakkaskarð  er ansi grýtt svo vissara er að fara með gát. Með 
því að fara fjöruna  þarf að ganga upp á fyrstu grónu skriðuna 
og með henni og ganga alveg undir klettabergið, fara svo yfir 
ófæruna og lækka sig svo strax niður í fjöru eftir hana. Þessi leið 
er einnig mjög grýtt. Gott er að ganga fjöruna og fara fjallið til 
baka.

Frá Skálavík til Bolungarvíkur er um 12 km löng gönguleið um 
Skálavíkurheiðina . Einnig er hægt er að ganga Stigahlíðina til 
Bolungarvíkur eftir strandlengjunni . 

Hægt er að ganga frá Skálavík í Selárdal í Súgandafirði 
Gengið er upp frá Meirahrauni  og upp með Hraunsá og 
þaðan upp í Gönguskarð. Þegar komið er yfir skarðið er farið 
yfir Grárófu og niður í Selárdal. Sömu leið er hægt að ganga frá 
Skálavík til Tungudals, en þá er farið yfir gönguskarð, og beygt 
niður í Tungudalinn . 
 
Hægt er að ganga frá Skálavík yfir á Norðureyri í Súgandafirði

. Best er að fara frá Bakkadal og upp í Bakkaskarð og þaðan 
eftir fjallsbrúnum fram hjá Sunndal ofan Keflavíkur. Farið er 
niður við Norðureyrargil og niður  Norðureyri.

Kroppstaðahraun
Ef gengið er upp Bakkadal og upp í Kroppstaðaskálina  ber 
fyrir fallegt hraunsvæði og grasi gróinn dalur. Dalsbotninn var 

sleginn á árum áður og heyinu steypt niður Kroppstaðaána. 
Hraunsvæðið kallast Hraun  og þar er mjög fallegt.

Skálavíkurfjara
Í Skálavík er falleg svört sandfjara þar sem oft á tíðum 
reka rekaviðardrumbar. Eins og fyrr var greint frá er gott 
fuglaskoðunarsvæði þar.

Bolafjall
Bolafjall er 634 metra hátt fjall fyrir ofan Hlíðardal í  Bolungarvík. 
Á fjallinu er ein af fjórum ratsjárstöðum sem Ratsjárstofnun rak 
fyrir hönd varnaliðsins. 

Kroppstaðafoss og Langá

Skálavíkurfjara

Ratsjárstöðin á Bolafjalli

Kroppstaðafoss
Kroppstaðafoss er fallegur foss sem staðsettur er á klettasyllu í 
Kroppstaðaá. Hægt er að ganga að fossinum ef farið er yfir brú 
hjá Kroppstöðum  eða gengið frá sumarhúsi Meiri-bakka,  
stiklað yfir Þverá og þaðan gengið að Kroppstaðafossi. 

Ratsjárstöðin á Bolafjalli hóf rekstur 1992 en hefur nú verið 
lokað, en þar er starfrækt loftrýmiseftirlit sem landhelgisgæslan 
sér um. Um fjallið liggur brattur vegur sem opinn er bílum í júlí 
og ágúst. 

Uppi á fjallinu er stórbrotið útsýni yfir Ísafjarðardjúp og 
norðanverða Vestfirði og sumir segja að stundum sjáist í strendur 
Grænlands í góðu veðri, en það eru þá hyllingar eða óskhyggja. 
Fjallið er mjög slétt og er hægt að ganga út að Deild . Einnig er 
hægt að ganga Stigahlíðina til Bolungarvíkur eftir strandlengjunni

. 



Kroppstaðaá

Skálavík

Breiðabólshlíð

Mannafellsskál

Tveir menn frá Minnibakka fóru strax í birtu morguninn eftir á 
slysstaðinn. Þar var ekkert hús sjáanlegt og hvít köld hjarnbreiða 
yfir öllu. 

Flóðið hafði grafið öll hús, þar með talin búfjárhús á efstu 
bæjunum tveimur. Í einu fjárhúsi voru einhverjar kindur lifandi, 
og vottaði fyrir toppi á stafni Hærribæjar, en vegna veðurs var 
ekkert hægt að aðhæfa sig. Vegna manneklu þurfti að ná í menn 
frá Bolungarvík og fóru tveir menn í blindbyl og stórhríð af stað 
og gengu að Meirihlíð með bréf frá Hreppstjóranum um að fá 
menn til að koma og hjálpa við uppgröft í Skálavík og tók ferðin 
fimm klukkustundir. 

Safnað var um 20 mönnum sem höfðu mælt sér mót og lögðu 
þeir af stað um 7 leitið næsta dag og voru komnir milli 10 og 11 
á snjóflóðasvæðið. Á eftir þeim hóp komu fleiri hópar svo að um 
hádegisbilið voru komnir tugir manna frá Bolungarvík. Byrjað 
var strax að grafa niður að rústunum í Hærribæ. Fundust þar á lífi 
húsmóðirin og fjögur börn. Þau voru lítið meidd en þrekuð eftir 
rúmlega 40 klukkustunda bið í þessu ömurlega ástandi. Næst 
fannst húsbóndinn látinn í dyragátt milli gangs og svefnskála, og 
næst drengur, einnig látinn. Við norðurgafl hússins var fjós þar 
sem ein kýr var lifandi, en svo lemstruð að hún var skotin þegar 
í stað. 

Þegar grafið var niður að Arahúsi fannst bóndinn látinn en hann 
hefur líklega legið upp í rúmi þegar flóðið lenti á bænum. Að 
lokum fannst kona hans einnig látin í suðurhorni hústóftarinnar 
og sást að hún hefur verið að prjóna þegar slysið varð. Köttur 
þeirra fannst á lífi17. 

Líkin voru flutt niður á Minnibakka og stóðu þar uppi í þrjár 

á hann og treður til bana. Þá hurfu bæði Bjarni og folaldið og 
fundust aldrei meir. 

Haustið eftir þetta voru tveir menn gangandi á Skálavíkurheiði. 
Sáu þeir á heiðinni folald sem dregur húðina á eftir sér og situr 
maður á húðinni. Þóttust þeir sjá Bjarna bónda þar og bregða 
við. Folaldið snýr upp í Mánafellsskál og hvarf þar sjónum. 
Fram að þessu fóru menn að sjá þessa afturgöngu sem villti fyrir 
ferðamönnum á heiðinni, en sagt er að Bjarni hafi ekki sést meir 
á folaldinu. Eftir þetta voru vörðurnar á heiðinni reistar, Hærri 
kross og Lægri kross, en sá síðarnefndi er hruninn, en Hærri 
kross hefur verið haldið við. Sögur herma að flestir sem hafi villst 
á Skálavíkurheiði villist upp í Mannafellsskál og hafa orðið þar 
úti13. 

Önnur saga segir að einu sinni hafi ferðamaður orðið úti á 
Skálavíkurheiði. Þegar hann fannst var hann grafinn þar sem 
heiðin er hæst og kross settur á kuml hans. Með því yrði hann 
vegvísir þeim sem um heiðina færu. Að fornum sið taldi hver 
ferðamaður sér skylt að leggja stein á kumlið þegar hann átti leið 
þar um. Stækkaði rústin þannig smám saman. Upp úr kumlinu 
átti varðan síðan að hafa verið gerð og henni jafnan haldið við, 
en einnig endurbyggð þegar þess þurfti. 

Á annarri þverálmu krossins hékk lengi lítil koparbjalla sem 
hringdi þegar stormurinn hreyfði hana. Átti þetta vera gert til þess 
að fæla burtu óhreinar verur sem stundum voru þar á slæðingi, 
ferðamönnum til óþæginda. Jafnframt átti bjallan að beina 
mönnum leið að vörðunni í dimmviðri og vera vörn gegn því að 
menn villtust á heiðinni af völdum veðurs eða vondra dulafla. Við 
Hærri kross var fyrrum algengur siður að nema staðar, á leið um 
heiðina. og enn munu margir sem um heiðina fara heilsa Hærri 
kross og líta þá í huga til þeirra tíma er hann var mönnum vegvísir 
í vetrarhríðum og dimmviðri14.

Hins vegar hafa sögur líklega eitthvað blandast saman því 
í annarri sögu er sagt frá því að talið var til skamms tíma, að 
næststærstu lútersku kirkjuklukkur hér á landi væri í Bolungarvík 
og hafi verið gefnar m.a. til þess, að þeim væri hringt, ef menn 
væru á leið í þoku, byl eða dimmviðri á Skálavíkurheiði, þeim 
til leiðbeiningar15. Eru þessar sögur það líkar að líklegt er að þær 
hafi skolast til. 

Lambaskál
Utan til við Skálavíkurheiði er að sunnanverðu lítil skál inn í fjallið 
sem heitir Lambaskál. Trú manna var á fyrri tímum að í þessari 
skál hefðist við ókind ein í lambslíki sem í vondum veðrum og 
dimmviðri slæddist inn á heiðina og villti þar fyrir mönnum líkt 
og folaldið úr Mannafellsskál. Vildu fæstir verða á vegi þessara 
ókinda, en ýmsir sögðust samt hafa orðið þess varir16. 

Snjóflóðið í Skálavík 
Veturinn 1909-1910 var mjög snjóþungur í Skálavík eins  
annarstaðar á Íslandi. Þann 1. mars 1910 féll snjóflóð á Breiðabóli 
í Skálavík. Snjóflóðið féll úr fjallshlíðinni upp af Breiðabóli, 
á hér um bil 400 metra breiðu svæði. Búið var á sjö bæjum á 
jörð Breiðabóls: Breiðabóli, Hærribæ, Arahúsi, Móhúsi, Hólbæ, 
Skemmubæ og Neðribæ. Flóðið lenti á þremur bæjum, Hærribæ 
Arahúsi og Móhúsi (sjást á korti 1). 

Enginn sá til snjóflóðsins, þegar það féll, en samkvæmt fólkinu 
sem kom að því, féll það á milli klukkan 21 og 22. Tvö elstu 
börnin úr Móhúsi komust út úr húsinu og fóru að Skemmubæ og 

báðu fólkið um að hjálpa sér að bjarga móður sinni og systkinum 
úr snjóflóðinu sem hafði lent á bænum. Faðir þeirra var á sjó 
í Bolungarvík þennan vetur eins og flestir þeirra fullorðanna 
manna sem að heiman gátu farið þennan vetur.  Konan og tvö 
börn hennar voru fáklædd inn í eldhúsi þegar þeim var bjargað 
og færð niður í Hólbæ. Hærribær og Arahús stóðu ofar en Móhús 
svo flóðið lenti fyrr á þeim með meiri þunga. Mennirnir sem þar 
komu að töldu að ólíklegt væri að nokkur væri á lífi í þeim og 
ákváðu menn að aðhafast ekkert um kvöldið í stórhríð og byl. 
Fólkið sem bjargaðist var flutt á Meiribakka vegna hættu á fleiri 
snjóflóðum. 

Mannafellsskál og hluti af Hlíðardal

Mannafellskál
Hyrna ein gengur út úr Tunguhorni sem kallast Mánafell og 
hefur líklega dalverpið verið nefnt eftir henni, Mánafellsskál. 
Á seinni tímum hefur svo nafn hennar breyst í Mannafellsskál. 
Mannafellsskál er dalbotn vestur úr Hlíðardal inn með Tunguhorni. 
Þar er fallegt landslag og gott útsýni yfir Bolungarvík. Þetta svæði 
á sér margar þjóðsögur en þar hefur fólk villst í vondum veðrum 
og talið er að um 18 manns hafi týnst þar en síðast lést þar maður 
árið 199412 .

Sögur herma að bóndi sem hét Bjarni bjó á Breiðabóli á árum 
áður. Hann var mjög bráðlyndur og brjálaðist oft og tók æðisköst 
þegar hann reiddist og voru margir hræddir við hann, því hann 
var allmikill fyrir sér. Bjarni átti steingrátt mjög fallegt folald 
sem leit út fyrir að vera kjörhestur. En gallinn við það var að það 
var svo styggt að enginn náði því. Eitt sinn gerðu Bjarni og synir 
hans tveir tilraun til að ná því upp við Kroppstaðarfoss en folaldið 
hóf sig á loft og stökk yfir höfuðið á þeim og rak um leið annan 
afturfótinn í höfuðið á eldri syni Bjarna og lést hann samstundis. 
Reiddist Bjarni svo við það að hann þreif reipi og hljóp á eftir 
folaldinu. Eltingarleikurinn varði í þrjá sólahringa samfleytt um 
Skálavík og að lokum inn með fjalli og inn í Mannafellsskál. Þar 
sprakk folaldið og féll dautt niður. Var Bjarni þá einn svo reiður 
að hann stakk folaldið átján stungum og byrjaði að flá það. Þegar 
hann var kominn aftur á bak á folaldinu rís það upp og stekkur 

vikur og voru farin að músétast18, þangað til að var hægt að koma 
kistum um líkin og farið var með þær svo á vélbát, líkin kistulögð 
og flutt til kirkju í Bolungarvík þar sem þau voru lögð öll í eina 
gröf.  

Samtals létust fjórir í snjóflóðinu en tíu manns sem lentu í því 
lifðu það af. 

Ljósmyndir og heimildamenn
Ljósmyndir: Hulda Birna Albertsdóttir og Náttúrustofa 
Vestfjarða. 

Munnlegar heimildir Jóhann Hannibalsson og Sigmundur 
Guðnason.

Sérfræðikaflar og yfirlestur: Þorleifur Eiríksson, Hafdís 
Sturlaugsdóttir og Böðvar Þórisson. 

tEXTI, kort og umbrot:  
hULDA bIRNA ALBERTSDÓTTIR

Prentun: 

Styrktaraðilar:
Sparisjóður Bolungarvíkur

Pokasjóður
Menningarráð Vestfjarða

Skálavík
menningarminjar og 

útivist

2012

NV nr. 09-13


